«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
2024 թվականի մարտի 14-ին ՀՀ կառավարությունն ընդունել է «Հայաստանի Հանրապետության կառավարության 2020 թվականի մայիսի 14-ի N 968-Լ և Հայաստանի Հանրապետության կառավարության 2020 թվականի հուլիսի 9-ի N 1167-Լ որոշումներում փոփոխություններ և լրացումներ կատարելու մասին» թիվ 381-Լ որոշումը, որով ծրագրի 1-ին և 3-րդ բաղադրիչների գործողության ժամկետը երկարաձգվել է մինչև 2026 թվականը։
Ներկայացվող նախագծի նպատակը ՀՀ կառավարության 14.05.2020թ. N 968-Լ որոշմամբ հաստատված՝ երեխա ունեցող ընտանիքների բնակարանային ապահովության պետական աջակցության 2024-2026 թթ. ծրագրերի (այսուհետ՝ Ծրագրեր), այդ թվում՝ մարզում հիփոթեքի աջակցության և հիփոթեքի մարման աջակցության ծրագրերի, ինչպես նաև 2023 թվականի դեկտեմբերի 30-ի դրությամբ կանխավճարի ապահովագրության ծրագրում ընդգրկված շահառուների շրջանակներում ՀՀ աշխատանքի և սոցիալական հարցերի նախարարության (այսուհետ՝ նախարարություն) հետ պայմանագիր կնքած բանկեր կամ վարկային կազմակերպություններ դիմած, ինչպես նաև հիփոթեքի մարման աջակցության ծրագրի շրջանակներում նախարարություն դիմած քաղաքացիներին աջակցության տրամադրման գործընթացի ապահովումն է՝ վերոնշյալ որոշմամբ սահմանված ընթացակարգերին ու ժամկետներին համապատասխան։  
2024 թվականի համար Ծրագրերի տարեկան հաստատված/ճշտված բյուջեն 1 մլրդ 206 մլն դրամ է, սակայն 07.08.2024 թ. դրությամբ արդեն իսկ աջակցություն է ստացել 1646 շահառու, որոնց վճարվել է շուրջ 1 մլրդ 205 մլն դրամ, որից 205-ը մարզում հիփոթեքի աջակցության ծրագրով (202,648,005 դրամ), 464-ը կանխավճարի ապահովագրության ծրագրով (18,454,431 դրամ), 977-ը՝ հիփոթեքի մարման աջակցության ծրագրով (984,053,442 դրամ)։ Այս ցուցանիշները պայմանավորված են Ծրագրերի շրջանակներում դիմումների թվի աննախադեպ աճով, այդ թվում՝ հիփոթեքի մարման աջակցության ծրագրից երկրորդ անգամ օգտվող շահառուների թվով, 3-րդ և հաջորդ երեխա ունեցողների թվով, որի դեպքում աջակցության չափը կազմում է մինչև 2 մլն դրամ։ 
Արդյունքում 2024 թվականի պետական բյուջեով («1068. Ժողովրդագրական վիճակի բարելավում» ծրագրի «12003. Երեխա ունեցող ընտանիքների բնակարանային ապահովման աջակցություն» միջոցառում) նախատեսված ֆինանսական միջոցները սպառվել են և 2024 թվականի հուլիսի 15-ից հետո ստացված և մինչ տարվա ավարտը ստացվող ու հաստատվող հայտերի շրջանում վճարում իրականացնելու համար կպահանջվեն լրացուցիչ ֆինանսական միջոցներ։

1. Առաջարկվող կարգավորման բնույթը
Ներկայացվող նախագծով առաջարկվում է Ծրագրերի շրջանակներում 2024 թվականի հուլիսի 15-ից հետո դիմած և երրորդ եռամսյակում դիմող շուրջ 672 շահառուներին (07.08.2024թ. դրությամբ արդեն իսկ ստացվել է շուրջ 300 դիմում) ֆինանսական աջակցություն տրամադրելու նպատակով հատկացնել 450 մլն դրամ։  
Հաշվի առնելով Ծրագրերի համար դիմողների թվի աննախադեպ աճը, ինչպես նաև 07.08.2024թ. դրությամբ փաստացի ցուցանիշների հիման վրա կատարված կանխատեսումները՝ 2024 թվականի երրորդ եռամսյակի համար կպահանջվի ևս 450 մլն դրամ շուրջ 672 շահառուի վճարում իրականացնելու համար, այդ թվում՝ 90-ը մարզում հիփոթեքի աջակցության ծրագրով (յուրաքանչյուրին միջինում 990 հազ․ դրամ), 230-ը՝ կանխավճարի ապահովագրության ծրագրով (յուրաքանչյուրին միջինում 40 հազ․ դրամ), 352-ը՝ հիփոթեքի մարման աջակցության ծրագրով (յուրաքանչյուրին միջինում 1 մլն դրամ)։ 
Վերոնշյալ 450 մլն դրամը նախատեսվում է հատկացնել «1068. Ժողովրդագրական վիճակի բարելավում» ծրագրի «12002. Երեխայի ծննդյան միանվագ նպաստ» միջոցառման ֆինանսական միջոցների վերաբաշխման հաշվին՝ հիմք ընդունելով այդ միջոցառման գծով տվյալ ժամանակահատվածի փաստացի ցուցանիշները։
 ԵԾՄՆ գծով 2023 թվականի փաստը կազմել է 20.0 մլրդ դրամ, որը ծախսվել է 36261 երեխայի ծննդյան կապակցությամբ նպաստ նշանակելու համար։ 
Երեխայի ծննդյան միանվագ նպաստի գծով 2024 թվականի համար պլանավորվել է 21.8 մլրդ դրամ (ճշտված բյուջե՝ 21,6 մլրդ դրամ), 38790 երեխայի համար։ Առաջարկման հիմքում հաշվի է առնվել այն հանգամանքը, որ ԼՂ-ում նոր ծնված երեխաները պետք է օգտվեն հիշյալ ծրագրից իսկ նրանց թիվը տարեկան կազմել է շուրջ 2200 երեխա։
[bookmark: _GoBack]Ընթացիկ տարվա կատարողականի ցածր մակարդակը պայմանավորված է նաև ծնունդների պլանային ցուցանիշի նկատմամբ գրանցված փաստացի ցածր մակարդակով։  Համաձայն «Հայաստանի Հանրապետության սոցիալ-տնտեսական վիճակը 2024 թվականի հունվար-հուլիսին» վիաճակագրական ամսական զեկույցի՝ հունվար-հուլիս ամիսների նոր ծնված երեխաների թիվը կազմել է համապատասխանաբար 2022-ին՝ 19492 երեխա, 2023-ին՝ 20157 երեխա, 2024-ին՝ 18632 երեխա, շուրջ 7.5% պակաս քան 2023թ. ։ Սակայն կանխատեսվում է, որ 2024թ. ծրագրի կատարողականը կլինի շուրջ 95.2%:

1. Ակնկալվող արդյունքը
Ծրագրերի շարունակականության ապահովում՝ սահմանված ընթացակարգերին ու ժամկետներին համապատասխան, Ծրագրերի արդյունավետության բարձրացում և ժողովրդագրական իրավիճակի բարելավում ու ծնելիության խրախուսում երեխա ունեցող ընտանիքների աջակցության ճանապարհով։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 4-րդ կետի 1-ին ենթակետի 2-րդ պարբերությունից, այն է՝ շարունակաբար աշխատանքներ են իրականացվելու՝ վերանայելու և զարգացնելու արդեն մեկնարկած ժողովրդագրական իրավիճակի բարելավմանն ուղղված ծրագրերը՝ հատուկ ուշադրություն դարձնելով երեխաներ ունեցող ընտանիքների բնակապահովման միջոցառումներին:

Ստորև ներկայացվում է Երեխա ունեցող ընտանիքների բնակարանային ապահովության պետական աջակցության 2024-2026թթ. ծրագրերի շրջանակներում աջակցություն ստացած շահառուների վերաբերյալ տեղեկանքը։



	N
	Ցուցանիշ
	Ծրագիր
	Ընդամենը
	Ժ-հատված

	
	
	Միանվագ դրամական աջակցություն
	Կանխավճարի ապահովագրություն
	Երեխայի ծննդյան աջակցություն
	
	

	1. 
	Աջակցություն ստացած շահառուների թիվը, այդ թվում՝
	                         77 
	                       55 
	                  283 
	                 415 
	2020 թ.

	2. 
	Վճարված դրամական միջոցները 
	             59,510,540 
	            2,855,323 
	      274,893,274 
	     337,259,137 
	

	3. 
	Աջակցություն ստացած շահառուների թիվը, այդ թվում՝
	                       362 
	                      510 
	                1,077 
	               1,949 
	2021 թ.

	4. 
	Վճարված դրամական միջոցները 
	           288,637,775 
	           33,371,067 
	      944,722,280 
	    1,266,731,122 
	

	5. 
	Աջակցություն ստացած շահառուների թիվը, այդ թվում՝
	                       509 
	                   1,025 
	                1,554 
	              3,088 
	2022 թ.

	6. 
	Վճարված դրամական միջոցները 
	           442,733,266 
	            55,407,117 
	   1,597,880,799 
	   2,096,021,182 
	

	7. 
	Աջակցություն ստացած շահառուների թիվը, այդ թվում՝
	                       513 
	                   1,075 
	               2,029 
	               3,617 
	2023 թ.

	8. 
	Վճարված դրամական միջոցները 
	            487,571,728 
	           46,153,396 
	    2,127,027,484 
	 2,660,752,608 
	

	9. 
	Աջակցություն ստացած շահառուների թիվը, այդ թվում՝
	                       205 
	                     464 
	                  977 
	               1,646 
	01.01 - 31.07.2024թ.

	10. 
	Վճարված դրամական միջոցները 
	           202,648,005 
	            18,454,431 
	      984,053,442 
	  1,205,155,878 
	

	11. 
	Աջակցություն ստացած շահառուների թիվը, այդ թվում՝
	                     1,666 
	                   3,129 
	               5,920 
	              10,715 
	Մեկնարկից

	12. 
	Վճարված դրամական միջոցները 
	          1,481,101,314 
	          156,241,334 
	   5,928,577,279 
	  7,565,919,927 
	




